
1. Kertas peperiksaan ini mengandungi dua sumber dan empat soalan.

2. Baca setiap sumber dengan teliti. Kemudian, jawab soalan-soalan yang diberikan dengan menggunakan ayat kamu sendiri.

Sumber A

Hobi Harus Dikembangkan
Oleh Haziah Che Husin

Setiap manusia mempunyai hobi tersendiri bagi memenuhi
minat dan mendapatkan keseronokan. Pada era milenium ini,
setiap individu mempunyai jadual waktu yang amat padat bagi
memenuhi tanggungjawab dan peranan serta mencapai
matlamat. Namun begitu, masyarakat perlu sedar bahawa
manusia memerlukan rehat untuk meredakan tekanan. Kadar
tekanan yang terkawal akan dapat menyumbang kepada
kesihatan mental dan fizikal. Kehidupan kita juga akan menjadi
lebih bermakna dan menarik untuk diteruskan dari hari ke hari.
Maka, hobi itu penting dalam kehidupan manusia.

Sejak kecil lagi, kita sering diajukan soalan tentang hobi.
Jika dahulu, ramai yang akan memberikan jawapan yang biasa
kita dengar seperti bermain bola sepak, memancing dan
membaca. Namun begitu, fenomena hobi generasi baru lebih
berbentuk kegilaan yang bersesuaian dengan zaman. Malah,
terdapat hobi yang bersifat pelik atau ekstrem.

Pada tahun-tahun 1950-an hingga 1980-an, hobi dapat
dilakukan dengan mudah melalui komunikasi yang ringkas.
Inilah generasi yang mempunyai kelompok dan rakan hobi yang
sama, tanpa kemudahan telefon bimbit atau pesanan ringkas
tetapi mampu berkumpul dan melakukan kegiatan yang sama.
Contohnya, hobi yang berbentuk kegiatan riadah seperti

Sumber B

Kenali Personaliti Melalui Hobi
Oleh Nizar Parman

Generasi muda harus bijak memilih hobi yang sesuai dengan
diri dan personaliti mereka. Seseorang yang berfikiran jauh akan
mengembangkan hobinya kerana sedar bahawa ia dapat
memberikan pulangan yang lumayan suatu hari nanti.
Contohnya, hobi membuat kek atau menjahit pakaian yang
mampu dikembangkan sebagai satu perniagaan pada masa
hadapan.

Sekali air bah, sekali pantai berubah. Hobi generasi muda
turut berubah mengikut peredaran zamannya. Berbanding
mengumpul setem atau menulis surat kepada sahabat pena,
remaja kini lebih gemar mengumpul koleksi watak adiwira atau
memuatnaik video aksi mereka ke platform Youtube. Dalam hal
ini, ramai remaja yang menempah kejayaan dalam kerjaya
melalui hobi. Bermula dengan hobi bernyanyi secara suka-suka
dan dimuatnaikkan ke Youtube, siapa sangka bintang seperti
Justin Bieber mampu menjadi selebriti terkemuka pada hari ini.

Tidak keterlaluan jika kita menganggap seseorang yang
mempunyai hobi tertentu sebagai unik dan menarik. Hobi ini
membolehkan seseorang membina rangkaian persahabatan
dengan kenalan di dalam atau luar negara dan tidak semestinya
dengan mereka yang mempunyai hobi yang sama. Berkenalan
dan berteman dapat memberikan keceriaan dalam hidup.




bermain gasing dan sepak takraw.

Jelas berbeza pula dengan hobi generasi masa kini yang
menikmati kemudahan memuat turun filem dan memainkan
pelbagai permainan melalui kemudahan teknologi. Interaksi
antara penggemar hobi yang sama lebih tertumpu pada
platform media sosial tanpa perlu bersemuka.

Bagi remaja yang mempunyai hobi positif seperti melukis,
bersukan dan bermain alat muzik, mereka akan dipupuk dengan
sifat sabar dan tekun serta jarang terlibat dengan kegiatan tidak
berfaedah atau tidak bermoral. Mereka memanfaatkan masa
lapang dengan melakukan aktiviti yang berkaitan dengan hobi.
Maka itu, remaja harus digalakkan mempunyai hobi positif yang
bersesuaian dengan diri mereka.




